
MALTA 

 

TRIBUNAL GHAL TALBIET ZGHAR 

 
 

GUDIKATUR DR. 
PHILIP MANDUCA 

 
 
 

Seduta tas-26 ta' Mejju, 2003 

 
 

Talba Numru. 565/2002/1 
 
 
 

John Mary sive Jimmy Vella  
ezercenti l-kummerc f’isem  

id-ditta “Attard Fruit Supplies” 
 

Vs 
 

Concept Limited 
 
 

It-Tribunal  
 
Ra l-Avviz fejn l-attur talab li s-socjeta’ konvenuta tigi 
kkundannata thallas Lm1,297.44c (elf, mitejn u sebgha u 
disghin lira Maltin u erbgha u erbghin centezmu) 
rapprezentanti “import ta’ erba cekkijiet bankarji” 
rapprezentanti diversi konsenji ta’ frott u hxejjex bl-
ingrossa.  
 
Ra r-Risposta tas-socjeta’ konvenuta li t-talbiet attrici 
huma infondati fil-fatt u fid-dritt u minghajr pregudizzju 
“mill-ammont mitlub…diga thallset is-somma ta’ 

Lm648.00c (sitt mija u tmienja u erbghin lira Maltin) 
permezz ta’ zewg bankers drafts u l-bilanc rimanenti mhux 
dovut kif ser jigi ppruvat waqt it-trattazzjoni tal-kawza”. 
 
Sema’ x-xhieda u ezamina d-dokumenti esebiti.  
 
Ikkunsidra: li l-attur kien ibiegh frott u hxejjex lis-socjeta’ 
konvenuta. Illi s-socjeta’ konvenuta kienet thallas permezz 
ta’ cheques. Ic-cheques esebiti ma’ l-Avviz ma gewx 
onorati mill-bank.  
 
Ikkunsidra li skond ix-xhieda ta’ Pierre Galea Musu l-
ammont dovut huwa ta’ Lm1,267.60c (elf, mitejn u sebgha 
u sittin lira Maltin). Illi ra n-nota li biha l-attur irriduca t-
talba tieghu.  
 
Skond l-attur it-total invoices huma Lm6,411.94c (sitt 
t’elef, erba’ mija u hdax il-lira Maltin u erbgha u disghin 
centezmu). Hemm qbil li kien hemm pagamenti ta’ 
Lm4,731.00c (erba’ t’elef, seba’ mija u wiehed u tletin lira 
Maltin). Is-socjeta’ konvenuta izda tghid li ghamlet 
pagamenti ohra kif jirrizulta mill-prospett esebit mis-
socjeta’ konvenuta datat 15 ta’ Marzu, 2003.  
 
Illi s-socjeta’ konvenuta esebiet cheque Nru. 3588 datat 
10 ta’ Lulju, 2001 li fuqha hemm miktub – Paid Cash 21 
ta’ Lulju, 2001. Illi billi l-attur kien jaghti lura lis-socjeta’ 
konvenuta cheques biss meta jircievi l-cash jidher li dan il-
pagament sar u ma giex inkluz fl-istatement ta’ Pierre 
Galea Musu.  Hemm ukoll bank draft ta’ Lm324.75c (tlett 
mija u erbgha u ghoxrin lira Maltin u hamsa u sebghin 
centezmu) li mhux inkluz fl-istatement ta’ Pierre Galea 
Musu u cheque Nru. 1523 mhux inkluz fl-istatement ta’ 
Galea Musu.  
 
 
Illi skond is-socjeta’ konvenuta li l-bilanc dovut lil attur 
huwa ta’ Lm560.32c (hames mija u sittin lira Maltin u tnejn 
u tletin centezmu) u mhux Lm1,267.60c (elf, mitejn u 
sebgha u sittin lira Maltin u sittin centezmu). 

Illi hija s-socjeta’ konvenuta li kellha tipprova pagament. 
Illi s-socjeta’ konvenuta taqbel li kien hemm ammont ta’ 
Lm6,411.94c (sitt t’elef, erba’ mija u hdax il-lira Maltin u 
erbgha u disghin centezmu) dovut. Ghalhekk hi kella 
tipprova li hallset l-ammont ta’ Lm6,355.62c (sitt t’elef, tlett 
mija u hamsa u hamsin lira Maltin u tnejn u sittin 
centezmu). Illi s-socjeta’ konvenuta tghid li taqbel mal-
pagamenti kif spjegati minn Pierre Galea Musu izda tghid 
li kien hemm pagamenti ohra. Is-socjeta’ konvenuta 
esebiet kopja ta’ cheque fl-ammont ta’ Lm383.00c (tlett 
mija u tlieta u tmenin lira Maltin) – u nota li dan kien 
replaced by cash. Illi skond l-istatement esebit minn Pierre 
Galea Musu dan mhux imhallas. Illi dan mhux l-ahjar 
prova tal-pagament. Illi ma hemm ebda firma fuq l-istess 
dokument li juri li kien hemm pagament. Is-socjeta’ 
konvenuta kellha d-dover li tesebixxi rcevuta u mhux 
photocopy ta’ cheque bil-kliem “replaced by cash”.  
 
Illi ghar-rigward il-pagamenti ohra ta’ Lm324.75c (tlett mija 
u erbgha u ghoxrin lira Maltin u hamsa u sebghin 
centezmu)  datat 15 t’Ottubru, 2001. Dan jidher li sar u ma 
giex kkunsidrat mill-attur. 
 
Illi ghar-rigward ic-cheque datat 29 ta’ Settembru, 2001 ta’ 
Lm324.00c (tlett mija u erbgha u ghoxrin lira Maltin). 
Jirrizulta li l-kont ta’ Sullsport Limited Wages f’Bank of 
Valletta gie debitat f’dan l-ammont.  
 
Mill-provi jirrizulta li s-socjeta’ konvenuta hallset 
Lm324.75c (tlett mija u erbgha u ghoxrin lira Maltin u 
hamsa u sebghin centezmu) u Lm324.00c (tlett mija u 
erbgha u ghoxrin lira Maltin)  aktar milli dak allegat mill-
attur. 
 
Ghaldaqstant it-tribunal jiddikjara li s-socjeta’ konvenuta 
hija debitrici tas-socjeta’ attrici fl-ammont ta’ Lm618.85c 
(sitt mija u tmintax il-lira Maltin u hamsa u tmenin 
centezmu) u jikkundanna lis-socjeta’ konvenuta sabiex 
thallas lill-attur dan l-ammont ta’ Lm618.85c (sitt mija u 
tmintax il-lira Maltin u hamsa u tmenin centezmu). Bl-
ispejjez u bl-imghax mid-data tas-sentenza. Illi s-socjeta’ 
konvenuta ghandha tbati l-ispejjez kollha billi kienet hi li 

kienet tipprezenta lis-socjeta’ attrici b’cheques li ma gewx 
onorati.  
 
 
 
 
 
 
---------------------------------TMIEM--------------------------------- 


